
Program perumahan mampu milik
di Wilayah Persekutuan telah mula
diperkenalkan sejak tahun 2013 bermula
dengan Dasar Rumah Mampu Milik
Wilayah Persekutuan atau lebih dikenali
sebagai RUMAWIP. Seterusnya dasar ini
telah ditambah baik dan diberi nafas
baharu serta dijenamakan semula
kepada Dasar Residensi Wilayah. Melalui
program Perumahan Mampu Milik ini,
Jabatan Wilayah Persekutuan komited
untuk menyediakan rumah mampu
milik yang lebih selesa kepada semua
warga Wilayah Persekutuan.

Sejajar dengan konsep  Malaysia
MADANI yang telah diluncurkan oleh
YAB Dato’ Seri Anwar lbrahim, Perdana
Menteri Malaysia pada 19 Januari 2023,
Jabatan Wilayah Persekutuan telah
menyahut hasrat YAB Perdana Menteri
dalam mewujudkan sebuah masyarakat
yang madani, maju, terampil dan
terangkum melalui program
perumahan MADANI| yang dikenali
sebagai Program Residensi MADANI
Wilayah Persekutuan.

Program Residensi MADANI Wilayah
Persekutuan ini adalah pelengkap
kepada program perumahan mampu
milik di Wilayah Persekutuan dengan
memfokuskan kepada golongan sasar
melibatkan kumpulan rentan (miskin
tegar), miskin dan juga mereka yang
berpendapatan sederhana rendah dan
ke bawah untuk memiliki kediaman
yang mampu milik.

Menerusi Program Residensi MADANI
Wilayah Persekutuan, pelbagai kategori

kediaman bagi tujuan penjualan dan
penyewaan  diperkenalkan  mengikut
keperluan serta berdasarkan kemampuan
golongan sasar tersebut.

Saya berharap melalui penyediaan
Residensi MADANI vyang berkeluasan
minimum antara 700 sehingga 800 kaki
persegi dengan harga jualan antara
RM150,000 sehingga RM200,000 seunit
akan membantu lebih ramai golongan
sasar memiliki kediaman sendiri yang
selesa dan kondusif serta mampu milik
dapat direalisasikan menerusi program ini.

Selain itu, saya juga berharap menerusi
insentif dan kemudahan yang ditawarkan
oleh Kerajaan, akan menggalakkan lebih
ramai lagi penyertaan dari pemain industri
di kalangan pemaju perumahan tempatan

untuk turut serta bersama dengan
Kerajaan membangunkan Residensi
MADANI.

Dengan adanya Garis Panduan Residensi
MADANI Wilayah Persekutuan ini, adalah
diharapkan pembangunan rumah mampu
milik di Wilayah Persekutuan akan dapat
dilaksanakan dengan lebih sistematik dan
terancang selaras dengan misi untuk
menjadikan Wilayah Persekutuan sebagai
CHASE City iaitu akronim kepada Clean
City (bandar bersih), Healthy City (bandar
sihat), Advanced City (bandar maju), Safe
City (bandar selamat) dan Eco Friendly
City (bandar mesra alam) sekaligus

menjadikan Wilayah Persekutuan sebagai

sebuah Wilayah yang berdaya huni bagi
semua lapisan masyarakat.

YB DR. ZALIHA BINTI MUSTAFA
MENTERI DI JABATAN PERDANA MENTERI

Prakai

Residensi MADANI Wilayah Persekutuan
merupakan salah satu inisiatif di bawah
Program Usaha Jaya Insan (PUJI) iaitu di
bawah kluster  Lindung@PUJl  yang
disediakan oleh Jabatan Wilayah
Persekutuan bagi membantu warga
Wilayah Persekutuan khususnya di
kalangan yang berpendapatan sederhana
rendah dan ke bawah untuk memiliki
rumah mampu milik yang berkualiti.

Oleh itu, Garis Panduan Residensi MADAN!I
Wilayah Persekutuan ini disediakan sebagai
asas panduan kepada semua agensi
Kerajaan dan pihak yang berkepentingan
dalam memastikan perancangan dan

pembangunan Residensi MADANI Wilayah
Persekutuan dapat dilaksana dengan lebih
teratur bagi memastikan golongan sasar
iaitu kumpulan rentan (miskin tegar), miskin
dan juga mereka yang berpendapatan
sederhana rendah dan ke bawah dapat
memiliki rumah sendiri.

Selain itu, Garis Panduan ini juga turut
dirangka dengan mengambil kira isu dan
cabaran yang dihadapi oleh pemaju industri
perumahan tempatan melalui penyediaan
insentif dan kemudahan yang lebih baik
bagi menggalakkan lebih ramai penyertaan
daripada pihak swasta khususnya pemaju
perumahan.

Justeru itu, adalah diharapkan melalui
pewujudan Garis Panduan ini, perancangan
dan mekanisme pembangunan Residensi
MADANI dapat dilaksanakan dengan lebih
sistematik melalui kerjasama erat antara
agensi pelaksana dan syarikat pemaju
perumahan. Kerjasama ini amat diperlukan
bagi memastikan hasrat rakyat untuk
memiliki rumah yang mampu milik serta
kondusif dapat dipenuhi.

PENGENALAN RESIDENSI MADANI

{ LATAR BELAKANG |

Menurut Maslow dalam Teori Hierarki
Keperluan menyatakan bahawa tempat
tinggal atau tempat berlindung (shelter)
merupakan antara keperluan fisiologi
manusia yang perlu dipenuhi terlebih
dahulu sebelum keperluan-keperluan lain
dimiliki. Selain itu, kesan daripada
pembangunan ekonomi di
bandar-bandar juga telah memberi ruang
berlakunya penghijrahan penduduk ke
kawasan bandar atas faktor peluang
pekerjaan yang disediakan menyebabkan
berlakunya pertambahan penduduk
sekaligus meningkatkan permintaan
orang ramai terhadap rumah kediaman.

Dasar Perumahan Mampu Milik Negara
telah mentakrifkan rumah mampu milik
secara umumnya didefinisikan sebagai
rumah yang memenuhi keperluan asas
yang lain. Manakala dalam artikel yang
dikeluarkan oleh Bank Negara Malaysia,
rumah mampu milik ditakrifkan sebagai
rumah yang mempunyai lokasi yang
strategik dan selesa dari segi kualitinya
serta dijual dengan harga yang mampu
dimiliki. Dalam hal ini, Jabatan Wilayah
Persekutuan (JWP) amat memahami isu

keperluan perumahan mampu milik
khususnya dalam kalangan warga
Wilayah Persekutuan yang
berpendapatan rendah yang tidak

mampu memiliki rumah yang ada di

pasaran. Selain daripada sumber tanah
yang agak terhad di Wilayah Persekutuan,

kesan kenaikan harga binaan di pasaran
juga mendorong para pemaju perumahan
terpaksa menyerap kenaikan kos tersebut
vang akhirnya memberi kesan kepada
pengguna akhir iaitu rakyat.

Oleh itu, selaras dengan Dasar Membangun
Malaysia MADANI yang berteraskan 6 nilai
iaitu Kemampanan (M), Kesejahteraan (A),
Daya Cipta (D), Hormat (A), Keyakinan (N)
dan lhsan (I), IWP telah memperkenalkan
inisiatif ~ Residensi MADANI  Wilayah
Persekutuan yang memfokuskan kepada
golongan sasar melibatkan kumpulan
rentan (miskin tegar), miskin, B40 dan M40
untuk memiliki kediaman yang mampu
milik.

Menerusi  inisiatif Residensi MADANI
Wilayah Persekutuan ini, pelbagai kategori
kediaman telah diperkenalkan bagi tujuan

penjualan dan penyewaan mengikut
keperluan serta berdasarkan kemampuan
golongan sasar tersebut. Pewujudan

Residensi MADANI Wilayah Persekutuan ini
juga  membolehkan  satu kelompok
masyarakat dari kumpulan rentan (miskin
tegar), miskin, B40 dan M40 dapat tinggal
bersama dalam satu kawasan kejiranan
yang sama dengan penuh keharmonian
dan menikmati pelbagai kemudahan
komuniti yang disediakan selaras dengan
kerangka Malaysia MADANI yang ingin
mewujudkan sebuah masyarakat yang
maju, terampil dan terangkum.



TUJUAN

Garis Panduan ini secara langsung dapat membantu semua pihak
yang berkepentingan dalam memastikan perancangan dan
pembangunan Residensi MADANI Wilayah Persekutuan dapat
dilaksana dengan lebih teratur ke arah usaha menyediakan rumah
yang mencukupi, selesa, berkualiti dan mampu dimiliki bagi
meningkatkan kesejahteraan hidup rakyat khususnya dalam
kalangan kumpulan rentan (miskin tegar), miskin, B40 dan M40.

_HE!




Pengumuman YAB Perdana Menteri pada 23 Jun 2023 semasa Majlis Perasmian
Tempat Letak Kereta Taman Tasik Metropolitan Kepong untuk pembangunan
Residensi MADANI Wilayah Persekutuan;

Dasar Residensi Wilayah (RW). Dasar ini merujuk kepada pembinaan rumah
mampu milik dalam kalangan berpendapatan sederhana (M40);

Dasar Residensi Prihatin (Putrajaya dan Labuan). Dasar ini adalah pelengkap
kepada Dasar RW dalam membantu golongan berpendapatan rendah (B4O)
untuk memiliki rumah mampu milik; dan

Pelan Pembangunan Komprehensif (CDP 1040), Peraturan Kepadatan 1985), Pelan
Struktur Kuala Lumpur 2040 (PSKL 2040) dan Pelan Bandar Raya Kuala Lumpur
2020 (PBRKL 2020).

vi

vii

viii

Perlembagaan Persekutuan (“PP");

Akta Ibu Persekutuan 1960 [Akta 190];

Akta Probet dan Pentadbiran [Akta 97];

Kanun Tanah Negara [Akta 828];

Akta Pembahagian 1958 [Akta 300];

Akta (Perancangan) Wilayah Persekutuan 1982 [Akta 267];
Akta Perbadanan Putrajaya 1995 [Akta 536];

Akta Perbadanan Labuan 2001 [Akta 609];

Akta Kerajaan Tempatan 1976 [Akta 171] (dibaca bersama Perintah Wilayah
Persekutuan Putrajaya (Pengubahsuaian Akta Kerajaan Tempatan 1976) 2002
[P.U. (A) 142/2002] dan Perintah Wilayah Persekutuan Labuan (Pemerluasan dan
Ubah Suaian Akta Kerajaan Tempatan 1976) 2010 [P.U. (A) 439/2010)) ;

Akta Jalan, Parit & Bangunan 1974 [Akta 133] (dibaca bersama Perintah Wilayah
Persekutuan Putrajaya (Pengubahsuaian Akta Jalan, Parit & Bangunan 1974) 2002
[P.U. (A) 143/2002] dan Perintah Wilayah Persekutuan Labuan (Pemerluasan dan
Ubah Suaian Akta Jalan, Parit dan Bangunan 1974) 2010 [P.U. (A) 394/2010];

Akta Perancangan Bandar & Desa 1974 [Akta 172] (dibaca bersama Perintah
Wilayah Persekutuan Putrajaya (Pengubahsuaian Akta Perancangan Bandar &
Desa 1976) 2010 [P.U. (A) 62/2010] dan Perintah Wilayah Persekutuan Labuan
(Pemerluasan dan Ubah Suaian Akta Perancangan Bandar dan Desa 1976) 2010
[P.U. (A) 442/2010]; dan

Perundangan lain yang berkaitan.



PEMBANGUNAN DAN JENIS KEDIAMAN

Pembangunan Residensi MADANI Wilayah Persekutuan ini akan mengambil
kira kesesuaian pembangunan mengikut keperluan yang telah ditetapkan
oleh Pihak Berkuasa Tempatan di setiap Wilayah Persekutuan iaitu Dewan

Bandaraya Kuala Lumpur, Perbadanan Putrajaya dan Perbadanan Labuan.

Jadual 1:
Pengkelasan Kediaman Residensi MADANI Wilayah Persekutuan

NAMA
KEDIAMAN

SPESIFIKASI
ASA
KEDIAMAN

KUMPULAN
PENDAPATAN
SEISI RUMAH

KAEDAH
PEMILIKAN
KEDIAMAN

KATEGORI PENJUALAN

HARGA
JUALAN
MAKSIMUM

BULANAN
MAKSIMUM

|

KATEGORI PENYEWAAN

Residensi Luas: M40 & B40 Penjualan RM200,000 _
Semarak 800 kaki persegi | (RM8,000 dan ke seunit
- 3bilik tidur bawah)
- 2bilik air
- ltempat letak
kenderaan
Residensi Luas: B40 Penjualan RM180,000 -
Ihsan 750 kaki persegi | (RM5,000 dan ke seunit
- 3bilik tidur bawah)
- 2bilik air
- Ttempat letak
kenderaan
Residensi Luas: B40 Penjualan RM150,000
Sejahtera 700 kaki persegi | (RM4,000 dan ke seunit )
- 3bilik tidur bawah)
- 2bilikair Khas untuk golongan
- Ttempat letak| belia/bujang dan
kenderaan pasangan baru kahwin

*Sumber

**Sumber : Kanun Tanah Negara.
Tempoh ini boleh diperbaharui sekiranya perlu mengikut tempoh yang ditetapkan.

&

: Laporan Survei Pendapatan dan Perbelanjaan Isi Rumah 2022, Jabatan Perangkaan Malaysia

1!.

Rumah Majlis Luas: M40 & B40 Penyewaan - RM600 sebulan
(Council Home) | 700 kaki persegi (RM6,339* dan ke |dengan PBT (Tempoh sewaan |
- 3bilik tidur bawah) (Kediaman tidak melebihi 3
- 2bilikair milik PBT) tahun)**
- Ttempat letak
kenderaan
Rumah Luas: B40, Miskin, & Penyewaan - RM300 sebulan
mampan 700 kaki persegi Rentan dengan PBT (Tempoh sewaan
- 3bilik tidur (RM2,560 dan ke (Kediaman tidak melebihi 3
- 2 bilik air bawah) milik PBT) tahun)**
- Ttempat letak
kenderaan
e — — e _—

SEKATAN PINDAH MILIK (MORATORIUM)

Bagi memastikan hasrat Kerajaan untuk membantu golongan
sasar ini benar-benar tercapai, semua unit kediaman yang telah
dibeli di bawah inisiatif Residensi MADANI Wilayah Persekutuan
akan dikenakan sekatan pindah milik (moratorium).

Sekatan pindah milik selama 10 tahun akan dikenakan bagi semua
pembelian Residensi MADANI Wilayah Persekutuan dari tarikh
perjanjian jual beli di antara pembeli pertama dan pemaju
dibuat.

Sebarang urusan pindah milik dalam tempoh moratorium, adalah
tertakluk kepada sokongan daripada Urus Setia JWP dan
kebenaran bertulis daripada Pihak Berkuasa Negeri. Pihak
Berkuasa Negeri yang dimaksudkan adalah Jawatankuasa Kerja
Tanah Wilayah Persekutuan melalui Kertas Pertimbangan yang
dikemukakan oleh Pejabat Pengarah Tanah dan Galian Wilayah
Persekutuan (PPTGWP).

Sekiranya berlaku urusan pindah milik dalam tempoh moratorium,
pindah milik unit kediaman tersebut hanya dibenarkan kepada
keluarga terdekat Pembeli sebagaimana yang dinyatakan
dalam Perjanjian Jual Beli dan baki tempoh moratorium
x tersebut akan terus berkuatkuasa ke atas pembeli baharu.

D 'ml |
DEFINISI AHLI KELUARGA TERDEKAT 13 . l

WL EE T

Bagi pasangan yang berkahwin dan mempunyai anak, ahli
keluarga terdekat merujuk kepada:

- suami atau isteri atau anak-anak kepada pasangan tersebut
(termasuk anak angkat yang sah)

Bagi pasangan yang berkahwin tetapi tidak mempunyai anak,
ahli keluarga terdekat merujuk kepada:

- suami atau isteri, ibu atau bapa atau adik beradik pasangan
tersebut

Bagi golongan bujang, ahli keluarga terdekat merujuk kepada:

ibu atau bapa atau adik beradiknya

Definisi ahli keluarga terdekat ini perlu dimasukkan dalam
perjanjian jual beli sebagai perjanjian tambahan (addendum).

——



PEWARISAN

. Bagi si mati yang beragama Islam, hartanya akan diletakkan di
bawah baitulmal sebagaimana yang diperuntukkan di bawah
undang-undang pentadbiran agama Islam yang berkuat kuasa;
dan

. Bagi si mati yang bukan beragama Islam, harta tak alihnya akan
kembali terletak hak pada Pihak Berkuasa Negeri (PBN) menurut
seksyen 351 KTN

KAWALAN LELONGAN

Garis Panduan Residensi MADANI Wilayah Persekutuan tidak menyekat
mana-mana institusi kewangan untuk menguatkuasakan penjualan
unit lelongan rumah. Walau bagaimanapun, pembeli baharu hendaklah
mematuhi baki tempoh moratorium selama 10 tahun dari tarikh
Perjanjian Jual Beli Pertama ditandatangani antara pembeli dan
pemaju.




TERMA DAN SYARAT PEMBELIAN RUMAH

Pemohon hendaklah Warganegara Malaysia. Jika berkahwin, pasangan juga
hendaklah Warganegara Malaysia;

Berumur sekurang-kurangnya 18 tahun dan ke atas;

Bagi Residensi Semarak, pendapatan kasar isi rumah kasar adalah RM8,000 dan
ke bawah;

Bagi Residensi lhsan, pendapatan kasar isi rumah kasar adalah RM5,000 dan ke
bawah;

Bagi Residensi Sejahtera, pendapatan kasar isi rumah kasar adalah RM4,000
dan ke bawah;

Lahir atau bekerja atau pengundi berdaftar di Wilayah Persekutuan;

Untuk permohonan rumah pertama sahaja;
Tidak diisytiharkan muflis;

Tidak dibenarkan menyewa unit kediaman kepada orang lain (Warganegara
dan Bukan Warganegara) selama unit kediaman masih dalam tempoh
moratorium. Syarat ini akan dimasukkan dalam perjanjian jual beli unit
kediaman sebagai perjanjian tambahan (addendum); dan

Syarat kelayakan pembelian unit kediaman ini juga diguna pakai untuk pindah
milik unit kediaman kepada ahli keluarga terdekat.

l e e — R —

TERMA DAN SYARAT KELAYAKAN PENYEWAAN RUMAH ;‘

Pemohon hendaklah Warganegara Malaysia. Jika berkahwin, pasangan juga
hendaklah Warganegara Malaysia; S

S Berumur sekurang-kurangnya 18 tahun dan ke atas;

Bagi Rumah Majlis, pendapatan kasar isi rumah kasar adalah RM6,339 dan ke
bawah;

Bagi Rumah Mampan, pendapatan kasar isi rumah kasar adalah RM2,560 dan
ke bawah;

Lahir atau bekerja atau pengundi berdaftar di Wilayah Persekutuan,;

Tidak memiliki unit kediaman di Wilayah Persekutuan; dan

Tidak diisytiharkan muflis.



KEMUDAHAN RESIDENSI MADANI

Pejabat Pengurusan Residensi MADANI Wilayah Persekutuan;

. Dewan Komuniti dan Tempat lbadah;
Penyediaan Kemudahan Kesihatan;
Kemudahan Sukan dan Riadah;

. Hub Kitar Semula;

Kemudahan Pendidikan seperti Perpustakaan Mini atau Ruang
Kreativiti Sosial, Tadika dan Taska;
. Ruang Inklusif untuk Warga Emas;
Ruang Kebun Bandar;
Gerai MADANI dan Ruang Niaga; dan

Kawasan Hijau dan Tanah Lapang.




INSENTIF PEMBANGUNAN KEPADA SYARIKAT PEMAJU

Dewan Bandaraya Kuala Lumpur

100% komponen Residensi MADANI - dipertimbangkan sehingga
1,400 ose maksimum;

. 50% komponen Residensi MADANI - dipertimbangkan sehingga
1,000 ose maksimum;

30% komponen Residensi MADANI - dipertimbangkan sehingga
800 ose maksimum; dan

. 20% komponen Residensi MADANI - dipertimbangkan sehingga
600 ose maksimum.

N Perbadanan Putrajaya
Intensiti kepadatan penduduk rumah mampu milik yang
dibenarkan di Putrajaya adalah 150 unit/ekar.

Perbadanan Labuan
100% komponen Residensi MADANI di Labuan boleh
dipertimbangkan sehingga 500 ose maksimum.

Tertakluk kepada kelulusan One Stop Center (OSC)




Caj pembangunan atau caj pemajuan dikecualikan mengikut peratusan
komponen pembangunan Residensi MADANI Wilayah Persekutuan.

Manakala sumbangan Wang Perkhidmatan Kemajuan (ISF) bagi tujuan
pembinaan jalan adalah tertakluk kepada kelulusan yang ditetapkan oleh PBT
masing-masing.

Kemudahan Tempat Letak Kereta (TLK) perlu disediakan adalah satu (1) petak
TLK bagi setiap satu (1) unit kediaman. Manakala kemudahan TLK untuk
pelawat perlu disediakan sekurang-kurangnya 5% daripada jumlah unit
kediaman dalam pembangunan Residensi MADANI Wilayah Persekutuan juga
tertakluk kepada kelulusan yang ditetapkan oleh PBT masing-masing.

Permohonan pembangunan Residensi MADANI| Wilayah Persekutuan juga
layak dipertimbangkan untuk laluan khas (fast lane) yang dikemukakan
melalui kaunter Urusetia Pusat Khidmat Setempat (OSC).



KAWALAN PERANCANGAN

1 Walaupun adanya insentif dan kemudahan pembangunan yang disediakan,
namun syarikat pemaju perumahan masih perlu mematuhi peraturan yang telah
ditetapkan oleh PBT dan juga penetapan syarat perancangan dan
pembangunan oleh Mesyuarat Jawatankuasa Pusat Khidmat Setempat (OSC).

2 Bagi pembangunan perumahan atas tanah kediaman di Wilayah Persekutuan
Kuala Lumpur, peratus komponen Pembangunan Residensi MADANI akan
ditetapkan mengikut keluasan tanah seperti berikut:

I Bagi tanah berkeluasan 5 ekar ke atas, bersifat perlu dengan pilihan
sama ada pemaju menyediakan minimum 20 peratus Residensi
MADANI dalam tapak atau menyediakan/ membangunkan kemudahan
masyarakat (in-kind) dengan nilaian yang sama (tertakluk kepada
bilangan yang perlu disediakan) serta berdasarkan kadar sumbangan
pada nilaian yang ditetapkan oleh DBKL,;

[l Bagi tanah berkeluasan di antara 1-5 ekar, bersifat terbuka bagi
mendapatkan insentif peningkatan intensiti melalui pilihan sama ada
pemaju menyediakan Residensi MADANI dalam tapak atau memlbayar
wang sumbangan mengikut kadar yang ditetapkan oleh DBKL; dan

[l Bagi tanah berkeluasan kurang daripada 1 ekar, pemaju tidak tertakluk
kepada penyediaan Residensi MADANI.

3 Bagi pembangunan perumahan di Zon Perdagangan dan Pembangunan
Bercampur di Wilayah Persekutuan Kuala Lumpur, peratus komponen
Pembangunan Residensi MADANI akan ditetapkan mengikut keluasan tanah

| seperti berikut:
N L | Bagi tanah berkeluasan 5 ekar ke atas, bersifat perlu dengan pilihan
hL-' sama ada pemaju menyediakan minimum 20% Residensi MADANI
j dalam tapak atau menyediakan/ membangunkan kemudahan
masyarakat (in-kind) dengan nilaian yang sama (tertakluk kepada
bilangan yang perlu disediakan) serta membayar wang sumbangan
mengikut kadar yang ditetapkan oleh DBKL;

[l Bagi tanah berkeluasan di antara 1-5 ekar, bersifat terbuka bagi
mendapatkan insentif peningkatan intensiti melalui pilihan sama ada
pemaju menyediakan Residensi MADANI dalam tapak atau memlbayar
wang sumbangan mengikut kadar yang ditetapkan oleh DBKL; dan

Bagi tanah berkeluasan kurang daripada 1 ekar, pemaju tidak tertakluk
kepada penyediaan Residensi MADANI.




KAWALAN HARGA

Harga jualan bagi perumahan Residensi MADANI Wilayah Persekutuan adalah seperti
yang ditetapkan dalam Jadual 1 (m/surat 10). J

KAWALAN PENJUALAN DAN PENAWARAN

| Pemaju diwajibkan memperolehi Lesen Pemaju Perumahan dan Permit Iklan
dan Jualan (APDL) daripada Jabatan Perumahan Negara (JPN), Kementerian
Perumahan Kerajaan Tempatan (KPKT) sebelum penjualan rumah dibuat
melalui Portal Residensi MADANI Wilayah Persekutuan selaras dengan
pematuhan kepada Akta Pemajuan Perumahan (Kawalan dan Pelesenan) 1966
[Akta 118] dan Peraturan-Peraturan Pemajuan Perumahan (Kawalan dan
Pelesenan) 1989 [P.U.(A) 58/1989] serta peraturan-peraturan yang sedang
berkuat kuasa.

I Penjualan Residensi MADANI Wilayah Persekutuan hanya dibenarkan kepada

pemohon yang memohon dan menerima tawaran melalui Portal Residensi
MADANI Wilayah Persekutuan sahaja.

11} Manakala bagi permohonan Residensi MADANI di bawah kategori sewaan,
permohonan dan juga surat tawaran adalah melalui PBT yang berkenaan.

KUOTA BUMIPUTERA

| Syarat maksimum kuota Bumiputera dikenakan bagi setiap projek Residensi
MADANI Wilayah Persekutuan adalah sebanyak 70 peratus bagi semua
kategori projek sama ada milik kerajaan ataupun swasta.

1l Pelepasan kuota mestilah mendapat perakuan Jawatankuasa Kuota

Bumiputera di peringkat PBT terlibat.

Sekiranya pihak Pemaju menjual unit-unit kuota Bumiputera kepada bukan
Bumiputera tanpa mendapat kelulusan PBT terlebih dahulu, pihak Pemaju
akan dikenakan kompaun untuk setiap unit-unit kuota Bumiputera tersebut
mengikut garis panduan dikeluarkan oleh PBT.




SEKATAN
KEPENTINGAN




Permohonan sekatan kepentingan hendaklah dibuat oleh Pemaju kepada Pejabat
Pengarah Tanah dan Galian Wilayah Persekutuan (PPTGWP) untuk pendaftaran
hakmilik strata bagi tujuan sekatan kepentingan berikut:

| Sekatan Moratorium selama 10 tahun;

Il Tidak boleh dipindah milik, pajak dan gadai tanpa kebenaran Jawatankuasa
Kerja Tanah Wilayah Persekutuan; dan

Il Sebarang urusan pindah milik unit kediaman dalam tempoh moratorium,
adalah tertakluk kepada sokongan daripada Urus Setia JWP dan kebenaran
bertulis daripada Pihak Berkuasa Negeri. Pihak Berkuasa Negeri yang
dimaksudkan adalah Jawatankuasa Kerja Tanah Wilayah Persekutuan

i melalui Kertas Pertimbangan yang dikemukakan oleh Pejabat Pengarah

il = Tanah dan Galian Wilayah Persekutuan (PPTGWP).




{ KAEDAH PELAKSANAAN

Kaedah pelaksanaan pembangunan Residensi MADANI Wilayah Persekutuan
adalah melalui Request for Proposal (RFP) namun tertakluk kepada
perancangan yang telah dipersetujui di peringkat PBT masing-masing.

SPESIFIKASI RESIDENSI MADANI
Jadual 2:

Spesifikasi Minimum Residensi MADANI Wilayah Persekutuan

- konkrit
Struktur Rangka
konkrit
Dinding Batu - bata (tanah liat, pasir &
konkrit)
Lantai konkrit bertetulang

Kerangka bumbung

konrit
konkrit bertetulang

Kemasan bumbung

Bumbung rata konkrit
Genting konkrit
Dek keluli

Elemen Estetik

Unjuran Tingkap (facade)

Perlu disediakan minimum
300mm atas tingkap

Skirting

Perlu disediakan

Ruang compressor
Penghawa dingin
(A/C Ledge)

Perlu disediakan
= Tidak termasuk dalam
luas binaan

Kemasan Lantai

Lobi lif

Jubin homogeneous

Ruang tamu

Jubin seramik

Ruang makan

Jubin seramik

Ruang legar

Lepaan simen

Bilik tidur

Lepaan simen

Koridor (luar)

Lepaan simen

Yard - Jubin seramik jenis ‘non slip’

Dapur - Jubin seramik jenis ‘non slip’

Bilik mandi/tandas - Jubin seramik jenis ‘non slip’
Tangga - Lepaan simen dengan groove

lines for nosing

Tempat letak kereta - Lepaan simen (broom/brush)

Kelengkapan Bilik mandi utama dan - Mangkuk tandas (jen.is duduk)
Sanitari - Besen dan kepala paip

kedua .
- Pancuran mandi

- Kepala paip (bib tap)

Dapur - Kepala paip (bib tap)
- Sinkidapur

Kepala paip (bib tap)




Jadual 2:

Spesifikasi Minimum Residensi MADANI Wilayah Persekutuan

Kemasan - kemasan

lain

Kelengkapan
Elektrik

Kesmen aluminium
Tingkap T?ngkap berbilah (yard)
Tingkap bukaan atas
(bilik mandi/tandas)
- Pintu masuk utama : Pintu kayu padu
berpanel
Pintu - Bilik: Pintu papan lapis rata
- Bilik air: Pintu kalis air
*Pintu rintangan api hendaklah
mematuhi MS1183
Bingkai pintu - Keluli
- Lepaan simen dan berskim
Siling - Ketinggian 10 kaki daripada lantai ke
lantai
- Kepingan siling bebas asbestos
(Tingkat teratas / bilik mandi / tandas)
- Dalaman: Lepaan simen dan bercat
- Bilik mandi/ tandas: Jubin seramik setinggi
1.5m
Dinding - Dapur: Jubin seramik setinggi 1.5m (baki
dilepa dan bercat)
- Luaran: Lepaan simen dan bercat (kalis
cuaca)
*Penggunaan bahan binaan selain
yang dinyatakan bagi tujuan ‘feature
wall’ perlu mendapat kelulusan PBT.
- Menyediakan bilangan lif penumpang
yang mencukupi di setiap blok.
Lif - Menyediakan sekurang-kurangnya satu (1)
lif servis di setiap blok.
*Reka bentuk lif hendaklah mematuhi
spesifikasi MS1184 atau peraturan |
standard yang sedang berkuat kuasa.
Punca Kuasa Lampu - 13 point 4
Punca kuasa 13A - 13 point
Punca kuasa 15A - 2point
Punca kuasa kipas - 4 point
Punca kuasa air panas - 1point
Punca kuasa penghawa dingin - 2point (ruang tamu & bilik tidur utama)
Punca kuasa SMATV - 1point
Punca telefon - 1point
Punca loceng (bell point) - 1 point
* Jumlah sebenar punca kuasa bergantung kepada reka bentuk unit rumah.
Lokasi punca kuasa perlu bersesuaian dengan cadangan susunan perabot.
Jenis pendawaian adalah pendawaian elektrik fasa tunggal.



Dalam usaha mematuhi kualiti pembinaan bangunan, semua projek perlu
mematuhi pensijilan Sistem Penilaian Kualiti untuk Kerja Pembinaan Bangunan
(QLASSIC) iaitu CIS 7:2006 atau versi yang terkini dengan skor
sekurang-kurangnya 70%. Penilaian bagi pematuhan QLASSIC ini akan
dilaksanakan oleh PBT yang terlibat.

Semua produk dan bahan binaan yang digunakan untuk pembinaan Residensi
MADANI Wilayah Persekutuan perlu mendapat pengiktirafan Institut Piawaian
dan Penyelidikan Perindustrian Malaysia (SIRIM) dan Perakuan Pematuhan
Standard (Bahan Binaan) daripada Lembaga Pembangunan Industri Pembinaan
(CIDB).

Pembinaan Residensi MADANI Wilayah Persekutuan di galakkan mengguna
pakai kaedah Industrialised Building System (IBS) atau mengguna pakai
Modular Building System (MBS) atau kombinasi kedua-dua kaedah sekali.




SYARAT PEMILIKAN

Permohonan adalah melalui portal yang telah ditetapkan di JWP. Kriteria permohonan
adalah mengikut jenis perumahan yang ditawarkan.

JRUSAN PINDAH MILIK

Urusan pindah milik Residensi MADANI Wilayah Persekutuan perlu mendapat sokongan
JWP untuk pertimbangan dan kelulusan Pihak Berkuasa Negeri. Pihak Berkuasa Negeri
merujuk kepada Jawatankuasa Kerja Tanah Wilayah Persekutuan.

Kerajaan berhak membuat sebarang pindaan atau perubahan ke atas garis panduan ini
berdasarkan keperluan dari semasa ke semasa.

\ DAN PEMAKAIA

Garis Panduan ini berkuat kuasa mulai daripada 1 Oktober 2024. Garis Panduan ini dibaca

bersama dengan undang-undang yang berkaitan dan berkuat kuasa dari semasa ke
semasa.

m

Dengan berkuatkuasanya Garis Panduan Residensi Madani Wilayah Persekutuan ini,
Dasar Prihatin bertarikh 26 Februari 2021 adalah dibatalkan.

Sebalung S/ onglhargaan

Jabatan Wilayah Persekutuan
merakamkan setinggi-tinggi penghargaan kepada semua pihak
yang terlibat sama ada diperingkat Persekutuan dan Tempatan
dalam menjayakan penyediaan Garis Panduan Residensi Madani
Wilayah Persekutuan ini.

Penghargaan juga diberikan kepada badan-badan profesional,
badan bukan kerajaan dan individu yang terlibat secara langsung
atau tidak langsung dalam penyediaan Garis Panduan Residensi
Madani Wilayah Persekutuan ini.



URUS SETIA

Unit Perumahan
Bahagian Sosio Ekonomi
Jabatan Wilayah Persekutuan
Aras 5, Blok 2
Menara Seri Wilayah
Presint 2
Pusat Pentadbiran Kerajaan Persekutuan
62100 Putrajaya

https://residensimadani.jwp.gov.my




————— R —

K& misi untuk menjadikan Wilayah Persekutuan sebagai CHASE
City iaitu akronim kepada Clean City (bandar bersih),
Healthy City (bandar sihat), Advanced (bandar maju), Safe
City (bandar selamat) dan Eco Friendly City (bandar mesra

alam) (1]

YB DR. ZALIHA BINTI MUSTAFA
MENTERI DI JABATAN PERDANA MENTERI
(WILAYAH PERSEKUTUAN)




